
 

 

 

 

         

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑲᐅᑎᒋᔭᕆᐊᓕᒃ 

 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᓴᖅᑭᑦᑎᕗᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪᐸᐃᕆᕝᕕᖕᓄᑦ 

ᐱᓕᕆᐊᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ 

 
ᓄᕕᐱᕆ 10, 2023  ᐃᖃᓗᐃᑦ, ᓄᓇᕗᑦ, ᑲᓇᑕ     ᐃᖅᑲᓇᐃᔭᖅᑐᓕᕆᓂᕐᒧᑦ ᑭᒃᑯᑐᐃᓐᓇᓂᒡᓗ ᐱᕙᓪᓕᐊᑎᑦᑎᓂᕐᒧᑦ 

ᑲᓇᑕᒥ 

 

ᑲᓇᑕᒥ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐅᓪᓗᒥ ᑐᓴᖅᑎᑦᑎᖅᑲᐅᕗᑦ ᐅᑭᐅᓄᑦ−ᐱᖓᓱᓄᑦ ᐸᕐᓇᐅᑎᒥᒃ ᐱᐅᓯᒋᐊᕈᑎᒃᓴᓂᒃ 

ᐱᕚᓪᓕᖅᑎᓪᓗᒋᓪᓗ ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪ ᐸᐃᕆᕝᕖᑦ ᐱᔨᑦᑎᕋᐅᑎᖏᓐᓂᒃ ᓄᓇᕘᒥ. ᑕᒪᓐᓇ 

ᐃᓚᒋᔭᐅᔪᖅ ᑲᓇᑕ-ᓄᓇᕗᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕝᕕᓕᕆᓂᕐᒧᓪᓗ ᐊᖏᕈᑎᒥᑦ 2021-2026−ᒧᑦ. 

ᑖᓐᓇ ᐸᕐᓇᐅᑦ, ᑐᙵᕕᖃᖅᖢᓂ ᓄᓇᕗᒻᒥ ᑲᑐᔾᔨᖃᑎᒌᒍᓯᕐᓂᒃ ᐃᓄᐃᑦ ᑲᑐᔾᔨᖃᑎᒌᓂᒃ, ᐋᖅᑭᒃᓯᔾᔪᑕᐅᕗᖅ 

ᐊᖅᑯᑎᒧᑦ ᓄᓇᙳᐊᒥᒃ ᓴᙱᒃᑎᒋᐊᕈᑎᒃᓴᓂᒃ ᐊᒻᒪ ᐱᕚᓪᓕᕈᑎᒃᓴᓂᒃ ᓄᓇᕗᒻᒥ ᐸᐃᕆᕝᕕᓕᕆᔨᓄᑦ, 

ᐱᐅᓯᒋᐊᖅᑕᐅᓗᑎᒃ ᐃᓯᕈᓐᓇᕐᓂᐅᔪᑦ ᐱᐅᑦᑎᐊᖅᑐᓂᒃ, ᐊᑭᑐᓗᐊᙱᑦᑐᓂᒃ, ᐊᓯᔾᔨᒐᒃᓴᐅᔪᓂᒃ ᐊᒻᒪ 

ᐃᓚᓕᐅᔾᔨᓯᒪᔪᓂᒃ ᐸᐃᕆᕕᖕᓂ ᓄᓇᕘᒥ ᐃᓚᒌᓄᑦ. 

   

ᐊᕐᕌᒍᓄᑦ ᐱᖓᓱᓄᑦ ᐸᕐᓇᐅᑎ ᐊᑐᖅᑎᓪᓗᒍ, ᓄᓇᕗᒻᒥ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᕝᕕᓪᓗ 

ᖃᓄᖅᑑᕈᑎᒃᓴᓄᑦ ᐸᕐᓇᐅᑦ 2023-2024-ᒥ 2025-2026-ᒧᑦ ᓇᓗᓇᐃᖅᓯᕗᑦ ᑮᓇᐅᔭᓂᒃ ᐊᑐᖅᑕᐅᔪᓂᒃ $50 

ᒥᓕᐊᓐ ᐅᖓᑖᓂ ᑕᓪᓕᒪᐅᓕᖅᑲᖓᔪᓂᒃ:  

 

1. ᐊᑭᑐᓗᐊᙱᑦᑑᓂᖓ 

• $32.5 ᒥᓕᐊᓐ ᐅᖓᑖᓂ ᐱᐅᓯᒋᐊᖅᑎᑦᑎᓇᓱᒡᓗᑎᒃ ᐊᑭᓕᖅᓱᒐᕐᓂᖅᑐᓂᒃ ᐅᓪᓗᓕᒫᖅ ᐱᔪᓐᓇᐅᑎᓕᖕᒥ 

ᐸᐃᕆᕕᖕᓂ ᓄᑕᖅᑲᓄᑦ ᐅᑭᐅᖃᖅᑐᓄᑦ 6-ᓄᑦ ᑎᑭᓪᓗᒍ ᓄᓇᕗᒻᒥ ᓄᓇᓕᓕᒫᓂᒃ, ᐃᓚᓕᐅᔾᔭᐅᓪᓗᑎᒃ 

ᒥᒃᖠᒋᐊᖅᑎᓪᓗᒋᑦ ᐊᖓᔪᖅᑳᑦ ᐊᑭᓕᖅᓱᕆᐊᓕᖏᑦ ᐊᒻᒪ ᐃᖏᕐᕋᐃᓐᓇᖅᑐᓂᒃ ᐊᐅᓚᑦᑎᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖃᖅᑎᑦᑎᓗᑎᒃ ᐱᔪᓐᓇᐅᑎᖃᖅᑐᓄᑦ ᐸᐃᕆᕕᖕᓄᑦ ᓴᖅᑭᔾᔪᑎᒃᓴᓂᑦ 

ᐊᑭᑦᑐᖅᐸᓪᓕᐊᔪᓄᑦ ᐊᐅᓚᑦᑎᔾᔪᑎᓄᑦ ᐊᑭᓕᖅᓱᕆᐊᓕᖕᓄᑦ ᓄᓇᕘᒥ. ᑖᒃᑯᐊ ᑮᓇᐅᔭᑦ ᐃᑲᔫᑕᐅᓂᐊᖅᐳᑦ 

ᐋᖅᑭᐅᒪᔾᔪᑎᒃᓴᓄᑦ ᓄᓇᕗᒻᒥ $10−ᐅᓪᓗᕐᒧᑦ ᐱᔪᓐᓇᐅᑎᖃᖅᑐᓄᑦ ᐸᐃᕆᕕᖕᓄᑦ ᐊᑐᕐᓗᒍ ᒫᓐᓇ 

ᑲᓇᑕᒥᓕᒫᒥ ᐃᓕᓐᓂᐊᓕᒻᒪᒃᓴᔪᓕᕆᕝᕕᑦ ᐸᐃᕆᕝᕕᓪᓗ ᐊᖏᖃᑎᒌᒍᑎᖓ ᐊᑐᕐᓗᒍ.  

2. ᐊᑐᕈᓐᓇᕐᓂᖅ 

• $2−ᒥᓕᐊᓐ ᐅᓄᖅᓯᒋᐊᖅᑕᐅᖁᓪᓗᒋᑦ ᐱᔪᓐᓇᐅᑎᓖᑦ ᐸᐃᕆᕝᕖᑦ ᓄᓇᕘᓕᒫᒥ 238−ᒥᑦ ᒫᑦᓯ 2026−ᒧᑦ 

ᑎᑭᓪᓗᒍ, ᐃᑲᔪᖅᑕᐅᓗᑎᑦ ᐱᔪᓐᓇᐅᑎᑖᖅᑎᑦᑎᔾᔪᑎᒧᑦ/ᒪᓕᒋᐊᓕᖕᓄᑦ, ᐊᒻᒪ ᐃᑲᔪᖅᐸᒡᓗᑎᒃ 

ᐋᖅᑭᒃᑕᐅᓯᒪᔪᓂᑦ ᓄᑖᓂᒃ ᐱᔪᓐᓇᐅᑎᓕᖕᓂᒃ ᐃᓂᒃᓴᓂᒃ ᐅᑯᓂᖓᓗ ᓄᓇᓖᑦ ᐊᐅᓚᔪᓐᓇᐅᑎᖏᓐᓄᑦ 

ᑮᓇᐅᔭᓂᒃ.  ᐊᕐᕌᒎᒃ ᒪᕐᕉᒃ ᓯᕗᓪᓕᕐᓂ ᑲᓇᑕᓕᒫᒥ ᐃᓕᓐᓂᐊᓕᒻᒪᒃᓴᔪᓕᕆᕝᕕᑦ ᐸᐃᕆᕝᕖᓪᓗ 

ᐊᖏᕈᑎᖓᓂ, 32 ᓄᑖᑦ ᐱᔪᓐᓇᐅᑎᓖᑦ ᐸᐃᕆᕝᕖᑦ ᐃᓂᒃᓴᖏᑦ ᓴᖅᑭᑎᑕᐅᓯᒫᓂᓕᖅᑐᑦ ᓄᓇᕗᒻᒥ.  

3. ᐃᓚᓕᐅᔾᔨᓂᖅ 

• $2.6 ᒥᓕᐊᓐ ᐅᖓᑖᓂ ᐊᑐᓕᖅᑎᑦᑎᔾᔪᑎᒃᓴᑦ ᐃᓕᓐᓂᐊᓕᒻᒪᒃᓴᔪᓕᕆᕝᕕᖕᓄᑦ ᐸᐃᕆᕝᕕᖕᓄᓪᓗ 

ᐸᕐᓇᐅᑎᖓᓂᒃ ᐃᓕᓐᓂᐊᓕᒻᒪᒃᓴᔪᓕᕆᕝᕖᑦ ᐸᐃᕆᕝᕖᓪᓗ ᐱᖃᖃᑕᐅᔪᓕᒫᓄᑦ ᓄᓇᕗᒻᒥ 

ᓴᖅᑭᔮᖅᑎᑦᑎᒃᑲᓐᓂᕋᓱᒡᓗᑎᒃ ᐱᖃᓯᐅᔾᔨᑎᑦᑎᓂᕐᒥᒃ ᐊᒻᒪ ᐊᔾᔨᒌᒃᑎᑦᑎᓂᕐᒥᒃ, ᐱᓗᐊᖅᑐᒥ ᓄᑕᖅᑲᓄᑦ 

ᑎᒥᒥᒍᑦ ᐊᔪᕈᑎᓕᖕᓄᑦ, ᑕᐃᒃᑯᐊᓗ ᐃᑲᔪᖅᑐᖅᑕᐅᒃᑲᓐᓂᕆᐊᓕᑦ, ᐅᑯᓂᖓᓗ ᐃᓄᐃᑦ, ᓄᓇᖃᖅᑳᖅᓯᒪᔪᑦ, 

ᕿᕐᓂᖅᑐᑦ, ᐊᓯᖏᓪᓗ ᐊᔾᔨᐅᙱᓐᓂᖃᖅᑐᑦ ᓄᑕᖅᑲᑦ, ᐊᒻᒪ ᓄᑕᖅᑲᑦ ᑎᒍᐊᙳᐊᕆᔭᐅᔪᑦ. ᐊᓯᖏᑦ 

ᐱᒋᐊᖅᑕᐅᓯᒪᔪᑦ ᑐᕌᒐᖃᕆᕗᖅ ᐃᓚᓕᐅᔾᔨᒃᑲᓐᓂᕋᓱᒡᓗᑎᒃ ᐱᐅᔪᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ 



  

ᐃᑲᔫᑎᒃᓴᓂᒃ ᐅᓄᙱᓐᓂᖅᓴᓄᑦ ᐅᖃᐅᓯᓕᖕᓄᑦ ᓄᑕᖅᑲᓄᑦ ᐃᓕᓐᓂᐊᓕᒻᒪᒃᓴᔪᓕᕆᕝᕕᖕᓂᑦ 

ᐸᐃᕆᕝᕕᖕᓂᓪᓗ ᐱᓕᕆᖃᑎᒌᖏᓐᓇᕐᓗᑎᒃ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ. 

4.  ᐱᐅᓂᕆᔭᖓ 

• $12.6 ᒥᓕᐊᓐ ᐅᖓᑖᓂ ᑐᕌᖓᔪᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓕᖏᓐᓄᑦ 

ᐃᖅᑲᓇᐃᔮᒃᓴᖅ ᐃᑲᔪᕐᓗᓂ ᐱᓕᕆᔨᒻᒪᕆᕈᖅᓴᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᐊᒻᒪ ᑎᓕᐅᕆᕗᖅ 

ᐱᕈᖅᐸᓪᓕᐊᓂᕐᒥᒃ ᐱᐅᔪᒥᑦ, ᐊᑐᖅᑕᐅᔪᓐᓇᕐᓗᓂ, ᐊᒻᒪ ᐃᓚᓕᐅᔾᔨᓗᓂ ᓄᑕᖅᑲᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᕝᕕᖕᓂᑦ. ᐃᓚᖓ ᕿᒥᕐᕈᐊᕆᐊᓕᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦᐊᒻᒪ 

ᐸᐃᕆᕝᕕᖕᓄᑦ ᐃᑲᕐᕋᓕᐅᕐᓂᕐᒧᑦ ᑮᓇᐅᔾᔭᒃᓴᖓ, ᑐᕌᕆᔭᖃᖅᑐᖅ ᐅᖃᐅᓯᕆᔭᐅᓗᓂ ᒫᓐᓇᐅᔪᒥᑦ 

ᐃᑲᕐᕋᓕᐅᕐᓂᕐᒧᑦ ᑮᓇᐅᔾᔭᓵᖓᑕ ᐊᔾᔨᒌᖏᓐᓂᖏᑦ, ᐃᑲᔪᕐᓗᒋᑦ ᐃᖃᓇᐃᔭᖅᑎᒃᓴᖅᑖᖅᑎᑦᑎᓂᖅ ᐊᒻᒪ 

ᐊᔭᐅᕆᒋᐊᕈᑎᐅᓗᓂ ᐊᖏᒡᓕᒋᐊᖅᑕᐅᓂᕐᒧᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ 

ᐃᓕᓴᕆᔭᐅᔾᔪᑎᑖᖅᑎᑕᐅᓂᖅ.  

5. ᐊᒡᓚᕕᓕᕆᓂᖅ ᐊᒻᒪ ᐅᓂᑳᓕᕆᓂᖅ  

• $2.2 ᒥᓕᐊᓐ ᐅᖓᑖᓂ ᑐᕌᖓᔪᖅ ᐃᒡᓗᕐᔪᐊᓄᑦ ᑐᕌᖓᔪᑦ ᐃᓂᒋᔭᐅᔪᓐᓇᕐᓂᖏᑦ ᐊᒻᒪ ᐃᓚᒋᐊᖅᑕᐅᔪᑦ 

ᐱᔾᔪᑎᒃᓴᑦ ᓄᓇᕗᑦ ᒐᕙᒪᖓᑕ ᐃᓗᐊᓂ ᐃᑲᔪᖅᑐᑦ ᐸᐃᕆᕝᕕᖕᓄᑦ ᐃᓂᒃᓴᖓᓄᑦ ᓴᖅᑭᑦᑎᓂᖅ, 

ᐱᐅᓯᒋᐊᕐᓗᒋᑦ ᐃᓯᕈᓐᓇᕐᓂᖅ, ᐊᒻᒪ ᐱᕙᓪᓕᐊᑎᑦᑎᓂᖅ ᐅᓂᑳᓕᐅᕐᓂᕐᒧᑦ ᐃᓂᒋᔭᐅᔪᓐᓇᕐᓂᖏᑦ. 

 

ᐊᒻᒪᑕᐅᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᓇᓗᓇᐃᔭᖅᑕᐅᓯᒪᔪᑦ ᖃᓄᐃᓕᐅᕐᓂᕐᒧᑦ ᐱᕙᒌᔭᐅᑎᒥᑦ, 

ᐃᓄᐃᑦ−ᓇᓗᓇᐃᔭᖅᓯᒪᔪ ᓄᓇᖃᖄᖅᓯᒪᔪᑦ ᐃᓕᓐᓂᐊᕆᐅᓕᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ ᑮᓇᐅᔭᖅ 

ᓄᓇᕗᒻᒥᑦ ᑐᕌᖅᓯᒪᔪᖅ ᐊᒻᒪ ᐊᐅᓚᑕᐅᓪᓗᓂ ᓄᓇᕗᑦ ᑐᙵᕕᑦ ᑎᒥᖁᑖᓂ ᐊᒻᒪ ᐊᕕᒃᑐᖅᓯᒪᔪᓂᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᐅᓯᕚᓪᓕᖁᓪᓗᒋᑦ ᑕᐅᑐᒃᑕᐅᔪᑦ ᐊᒻᒪ ᓯᕗᓪᓕᐅᔾᔭᐅᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᑲᑐᔾᔭᐅᓯᒪᔪᒥᑦ 

ᐱᕙᓪᓕᐊᑎᑕᐅᔪᒥᑦ  ᓄᓇᖃᖄᖅᓯᒪᔪᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᓂᖏᓐᓄᑦ 

ᐱᓕᕆᔾᔪᑕᐅᓂᐊᖅᑐᖅ. 

 

ᐋᖅᑭᒃᓱᐃᓂᖅ ᑲᓇᑕᓕᒫᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ ᐊᐅᓚᑦᑎᔾᔪᑎᒥᑦ ᐊᔪᙱᑦᑐᒥᑦ 

ᐃᓚᒌᓄᑦ ᐊᕕᒃᑐᖅᓯᒪᔪᓂᑦ ᑲᓇᑕᒥᑦ ᐱᕐᔪᐊᖑᕗᖅ ᑲᓇᑕᐅᑉ ᒐᕙᒪᖓᓂ ᐸᕐᓇᒃᑕᐅᓯᒪᔪᒥᑦ ᐃᓅᓯᖅ 

ᐊᑭᑐᓗᐊᙱᓐᓂᖅᓴᐅᖁᓪᓗᒍ ᐃᓚᒌᓄᑦ, ᐃᖅᑲᓇᐃᔮᒃᓴᓕᐅᕐᓗᓂᓗ, ᐊᒻᒪ ᐱᕈᖅᐸᓪᓕᐊᔪᒥᑦ ᒪᑭᒪᔾᔪᑎᒃᓴᒧᑦ.. 
 

 

ᐅᖃᐅᓯᐅᓯᒪᔪᑦ 

“ᖁᕕᐊᓱᖃᑎᒋᔪᒪᕙᕋ ᓄᓇᕗᑦ ᐊᖏᕈᑎᒋᓯᒪᔭᖓᓄᑦ ᑐᓂᓯᑎᓪᓗᒋᑦ ᐱᐅᓛᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ 

ᐸᐃᕆᕝᕕᖕᓄᑦ ᐱᔨᑦᑎᕋᕈᑎᒥᒃ ᓄᓇᕗᒻᒥᑦ. ᖁᔭᓐᓇᒦᑦ ᑲᑐᔾᔨᖃᑎ[ᒋᒍᓐᓇᕋᑦᑕ, ᕼᐊᓐᓇᓚ ᐅᖓᑖᓄᓪᓗ ᐃᓚᒌ 

ᓄᓇᕗᒻᒥᑦ ᐊᑲᔫᑎᖃᕈᓐᓇᕐᒪᑕ $10 ᐅᓪᓗᖅ ᐊᑕᐅᓯᕐᒧᑦ ᐸᐃᕆᕕᖕᒧᑦ, ᐱᖓᓱᑦ ᐅᑭᐅᖅ ᐸᕐᓇᒃᓯᒪᕙᒌᖅᑎᓪᓗᒋᑦ. 

ᐊᑯᓂᐅᔪᒧᑦ ᖃᓄᐃᓕᐅᕐᓂᕐᒧᑦ ᐱᕙᒌᔭᐅᑎᑦ ᐅᖓᕙᕆᐊᕈᑎᒋᔪᓐᓇᕋᑦᑎᒍᑦ ᐱᓕᕆᐊᑦᑎᓐᓂᒃ ᐃᓅᓯᖅ 

ᐊᑭᑐᓗᐊᙱᓐᓂᖅᓴᒥᑦ ᐃᓚᒌᓄᑦ, ᓴᖅᑭᑎᑦᑎᕙᓪᓕᐊᑎᓪᓗᑕ ᓄᑖᒥᑦ ᐸᐃᕆᕝᕕᓕᕆᓂᕐᒧᑦ ᐃᓂᒃᓴᓂᑦ ᐊᒻᒪ 

ᐃᑲᔪᕐᓗᒋᑦ ᐊᑐᕆᐊᖃᖅᑐᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ ᐃᖃᓇᐃᔭᕐᕖᑦ. ᓈᓚᒍᓐᓇᕌᖓᑦᑕ ᑲᓇᑕᒥᐅᓂᑦ, 

ᑲᑐᑎᓗᒍᑦ ᐱᔭᕆᐊᖃᖅᑕᖏᑦ, ᐱᒃᑯᓇᖅᑐᓂᒃ ᓴᖅᑭᑦᑐᖃᖃᑦᑕᖅᐳᖅ!'' 

ᒪᓕᒐᓕᐅᖅᑎ ᔭᓇ ᓴᑦᔅ, ᒥᓂᔅᑕ ᐃᓚᒌᓄᑦ, ᓄᑕᖅᑲᓄᑦ ᐃᓄᖕᓄᑦ ᐱᕙᓪᓕᐊᑎᑦᑎᓂᕐᒧᑦ 

 

"ᖁᕕᐊᓱᒃᐳᖓ ᑕᕝᕘᓇ ᖃᓄᐃᓕᐅᕐᓂᕐᒧᑦ ᐱᕙᒌᔭᐅᑖᑎᒍᑦ, ᐸᐃᕆᕕᖕᓂᑦ ᐊᑭᖠᒋᐊᑐᐃᓐᓇᙱᑦᑐᒍᑦ, ᑭᓯᐊᓂᓕ 

ᑐᙵᕕᓕᐅᖅᐳᒍᑦ ᐊᐅᓚᑦᑎᔾᔪᑎᓄᑦ ᐃᓚᓕᐅᔾᔨᔪᓐᓇᕐᓗᓂ ᐊᒻᒪ ᐱᐅᓗᓂ. ᐊᑭᖓ ᐱᒋᐊᕐᓗᓂ $10 ᐅᓪᓗᖅ 

ᐊᑕᐅᓯᕐᒧᑦ ᐱᔪᓐᓴᐅᑎᖃᖅᑐᓄᑦ, ᐱᔪᓃᖅᐹᓪᓕᖅᑎᑦᑎᒋᕗᒍᑦ ᑮᓇᐅᔭᓄᑦ ᑭᒡᓕᒋᕙᐅᕙᒃᑐᓄᑦ ᐃᓚᒌᓄᑦ ᓄᓇᕗᒻᒥᑦ. 

ᑕᕝᕘᓇ ᐅᖓᑖᓄᑦ, ᐸᕐᓇᒃᑕᐅᓯᒪᔪᖅ ᐊᖅᑯᓯᐅᖅᐳᖅ ᓯᕗᓂᒃᓴᑦᑎᓐᓄᑦ, ᑐᕌᕆᔭᖅᑲᖅᖢᓂ ᐊᖏᒡᓕᒋᐊᕐᓗᒍ 

ᐱᔪᓐᓇᕐᓂᕆᔭᐅᔪᑦ, ᐃᓚᓕᐅᔾᔨᓗᓂ, ᐊᒻᒪ ᖁᕝᕙᖅᑎᓪᓗᒍ ᒪᓕᒃᑕᐅᔭᕆᐊᓖᑦ ᐸᐃᕆᕖᑦ ᐅᑭᐅᖅ ᐱᖓᓱᓄᑦ. 

ᐅᒻᒪᑎᒃᑯᑦ ᖁᔭᓕᓯᒪᕗᖓ ᒐᕙᒪᑐᖃᒃᑯᓐᓄᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᑦ 

ᐃᑲᔪᖅᓱᓪᓚᕆᒃᓯᒪᓂᖏᓐᓄᑦ ᐊᓂᒍᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ." 

ᒪᓕᒐᓕᐅᖅᑎ ᐹᒪᓚ ᕼᐊᑯᖓᒃ ᖑᓘᔅ, ᒥᓂᔅᑕ ᐃᓕᓐᓂᐊᓂᓕᕆᔨᒃᑯᓐᓄᑦ   

 

https://www.canada.ca/en/employment-social-development/programs/indigenous-early-learning/2018-framework.html
https://www.canada.ca/en/employment-social-development/programs/indigenous-early-learning/2018-framework.html


  

 

ᓱᓕᔪᑦ 
 

• ᐃᓚᒋᔭᐅᓪᓗᓂ ᑮᓇᐅᔭᑦ ᐊᑐᖅᑐᒃᓴᓄᑦ 2021-ᒥ, ᑲᓇᑕᒥ ᒐᕙᒪᒃᑯᑦ ᑮᓇᐅᔭᓕᐅᕋᓱᐊᑦᑎᐊᓚᐅᖅᓯᒪᖕᒪᑕ 

$27 ᐱᓕᐊᓂᒃ ᐅᑭᐅᑦ ᑕᓪᓕᒪᓄᑦ ᐋᖅᑭᒃᓯᓇᓱᒃᖢᑎᒃ ᑲᓇᑕᓕᒫᒧᑦ ᐃᓕᓐᓂᐊᕆᐅᖅᓴᕕᖕᓄᑦ 

ᐸᐃᕆᕕᖕᓄᓪᓗ ᑲᓇᑕᒥ ᓄᓇᕗᒻᒥᓗ ᐊᕕᒃᑐᖅᓯᒪᔪᓂᒃ. ᑲᑎᖅᓱᒐᐅᓪᓗᑎᒃ ᐊᓯᖏᓐᓄᑦ 

ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ, ᐃᓚᓕᐅᑎᓗᒋᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕆᐅᖅᓴᕐᕕᖏᑦ ᐸᐃᕆᕕᖏᓪᓗ, 

$30 ᐱᓕᐊᓄᑦ ᑎᑭᓪᓗᒍ ᐅᑭᐅᓄᑦ ᑕᓪᓕᒪᓄᑦ ᐊᑐᐃᓐᓇᕈᖅᑎᑕᐅᓛᖅᑐᑦ ᐃᑲᔪᖅᓲᑕᐅᓪᓗᑎᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕕᓕᕆᔨᓄᑦ. 
 

• ᓄᓇᕗᑦ ᑐᓂᔭᐅᓂᐊᖅᑐᖅ $66.2 ᒥᓕᐊᓐ ᐊᑯᓂᐅᑎᒋᔪᒧᑦ ᑲᓇᑕᓕᒫᒧᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ 

ᐸᐃᕆᕝᕕᖕᓄᑦ ᐊᖏᕈᑎᖃᕐᓂᓕᒫᖓᓂ.  

 

• ᑲᓇᑕᒥ ᐊᕕᒃᑐᖅᓯᒪᔪᓂ ᓇᑉᐸᑲᓴᖓ ᓴᖅᑭᑦᑎᓯᒪᔪᑦ ᒪᓕᒐᓕᐅᖅᑕᐅᓂᐊᖅᑐᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᐊᒻᒪ ᐸᐃᕆᕝᕕᖕᓄᑦ ᐊᑯᓐᓂᖅᓱᕐᓗᓂ $10-ᐅᓪᓗᖅ−ᐊᑕᐅᓯ, ᐅᕝᕙᓘᓐᓃᑦ ᐊᑭᑭᓐᓂᖅᓴᒧᑦ, ᐊᒻᒪ 

ᐊᒥᐊᒃᑯᖓ ᐃᑭᒃᖠᒋᐊᖅᑕᐅᓯᒪᔪᖅ 50%u5 ᐅᕝᕙᓘᓐᓃᑦ ᐱᓂᖅᓴᐅᓪᓗᓂ ᑕᐃᒪᙵᓂ 2019 

ᖃᔅᓯᐅᓂᖏᑦ. ᑐᕌᒐᕆᔭᐅᔪᑦ ᐃᓚᒌᓕᒫ ᑲᓇᑕᒥᑦ ᐃᓯᕈᓐᓇᕐᓗᑎᑦ ᒪᓕᒐᓕᐅᖅᑕᐅᓂᐊᖅᑐᖅ 

ᐃᓕᓐᓂᐊᕆᐅᖅᓴᓕᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ ᐊᑯᓐᓂᖅᓱᕐᓗᓂ ᐊᑭᖓ $10-ᐅᓪᓗᖅ−ᐊᑕᐅᓯᖅ ᒫᔾᔨ 

2026ᙳᕋᓱᖕᓂᖓᓂᑦ. 

 

• ᑎᓯᐱᕆ 1, 2022, ᓄᓇᕗᑦ ᓯᕗᓪᓕᖅᐹᖑᓪᓗᓂ ᒪᓕᒐᐃᑦ ᐃᓗᐊᓕᑦ ᐊᐅᓚᑕᐅᔪᓐᓇᖅᑐᓂ 

ᐊᓂᒍᖅᑎᑦᑎᔪᓐᓇᓚᐅᖅᑐᖅ $10−ᐅᓪᓗᖅ−ᐊᑕᐅᓯᕐᒧᑦ ᐸᐃᕆᕝᕕᖕᓄᑦ ᑲᓇᑕᒥᓕᒫᒥᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓪᓗᑦ. ᑯᐸᐃᒃ ᐊᒻᒪ ᔫᑳᓐ ᐊᓂᒍᐃᓚᐅᖅᑐᑦ 

$10−ᐅᓪᓗᖅ−ᐊᑕᐅᓯᕐᒧᑦ, ᑐᖔᓄᓪᓘᓐᓃᑦ, ᑕᕝᕘᓇ ᐱᑕᖃᐃᓐᓇᖅᑐᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ 

ᐸᐃᕆᕝᕕᖕᓄᑦ, ᑲᓇᑕᓂᒫᒥᑦ ᐊᖏᕈᑎᖃᓚᐅᖅᑎᓐᓇᒍᑦ. ᒪᓕᒃᓴᕐᓗᑕ ᓄᓇᕗᑦ ᑲᔪᓯᓂᖃᑦᑎᐊᕐᓂᖓ, 

ᓴᔅᑳᑐᕚᓐ, ᒫᓂᒡᑐᐸ, ᐊᒻᒪ ᓂᐅᕙᐅᓐᓛᓐ ᐊᒻᒪ ᓛᐸᑐᐊ ᑲᔪᓯᓂᖃᑦᑎᖃᖅᑐᒥᑦ ᐊᑯᓐᓂᖅᓱᖅᖢᓂ 

$10−ᐅᓪᓗᖅ−ᐊᑕᐅᓯᕐᒧᑦ ᑐᕌᒐᕐᒥᑦ ᑲᓇᑕᓕᒫᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ 

ᐊᖏᕈᑎᒥᑦ. 

 

 

ᐃᓚᒋᔭᐅᖃᑕᐅᔪᑦ 

 
ᑲᓇᑕᒥ−ᓄᓇᕗᑦ ᑲᓇᑕᓕᒫᒥᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐊᒻᒪ ᐸᐃᕆᕝᕕᖕᓄᑦ ᐊᖏᕈᑎ − Canada.ca 

ᑐᓴᐅᒪᒃᔪᑎᓕᕆᓂᕐᒧᑦ ᖃᐅᔨᒋᐊᕈᒪᒍᕕᑦ, ᖃᐅᔨᒋᐊᕐᕕᒋᒍᒃ: 
 

ᓱᕌᔭ ᓕᒧᕐ  

ᐊᓪᓚᕝᕕᖓ ᒥᓂᔅᑕᐅᑉ ᐃᓚᒌᓄᑦ 

ᓄᑕᖅᑲᕐᓄᑦ ᐃᓄᓕᕆᓂᕐᒧᓪᓗ 

ᐱᕙᓪᓕᐊᑎᑦᓯᓂᕐᒥᑦ 

ᑲᓇᑕᐅᑉ ᒐᕙᒪᖓ 

soraya.lemur@hrsdc-rhdcc.gc.ca 

  

ᒫᑎᐅ ᐃᓛᓱᐃᒃᔅ  

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ 

ᐃᓚᐅᑎᑦᑎᔨᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

ᓄᓇᕗᑦ ᒐᕙᒪᖓᑦ 

867-975-5649 

info.edu@gov.nu.ca     

ᑐᓴᒐᒃᓴᓕᕆᔨᑦ ᐊᓪᓚᕝᕕᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᐃᓅᖃᑎᒌᓄᓪᓗ ᐱᕙᓪᓕᐊᓂᕐᑦ 

ᑲᓇᑕᒥ 

819-994-5559 

media@hrsdc-rhdcc.gc.ca 

ᒪᓕᒃᑕᐅᔪᓐᓇᖅᑐᒍᑦ ᑐᐃᑐᒃᑯᑦ 

 

https://www.canada.ca/en/early-learning-child-care-agreement/agreements-provinces-territories/nunavut-canada-wide-2021.html
mailto:soraya.lemur@hrsdc-rhdcc.gc.ca
mailto:MIllaszewicz2@GOV.NU.CA
mailto:media@hrsdc-rhdcc.gc.ca
https://twitter.com/ESDC_GC

